Муниципаль тур
Рус телендә гомуми белем бирү оешмаларының

татар төркемнәрендә белем алучы укучылар өчен татар теленнән олимпиада биремнәре

(2016/2017 нче уку елы)
6 нчы сыйныф

Үткәрү вакыты – 90 минут                                              Максималь балл -46
I. Текстны укыгыз һәм биремнәрне үтәгез.                           (14 балл)
1. Кичә Әлфия шәһәрдән әбисенә кунакка кайтты. 2. Иртән әбисе аны каймак салынган тәмле катык белән сыйлады. 3. Аннары Әлфия бакчага кереп, кура җиләге, карлыган ашады. 4. Шуннан соң әбисе аңа чиләк бирде дә: 

– Кызым, бар әле, казларга, тавыкларга җим болгатырга алабута башы җыеп кайт, – диде.

5. Әлфия инде китәм генә дигәндә, әбисе:

– Кызым, син алабутаны таныйсыңмы соң? – дип сорады.

6. – И әбием, әбием, шуны да танымаска! 7. Мин бит инде дүртенче  сыйныфка күчтем. 8. Табигать белеменнән гел бишлеләр генә, – диде кыз.
9. Әлфия алабутаны бик тиз тапты. 10. Ашыга-ашыга, алабута башларын сыдырды. 11. Чиләк бик тиз тулды. 
12. Әбисе аны ишегалдында каршылады. 13. Әлфия чиләген әбисенә бирде.
14. – Бу бит, кызым, алабута түгел... 15. Бу бит... әрем... – диде әбисе акрын гына көлеп.
 (Фоат Садриевтан)
1. 1-3 нче җөмләләрдән тезмә исемне язып алыгыз.
2. 4 нче җөмләдән [w] авазы булган сүзне күрсәтегез.
3. 13-15 нче  җөмләләрдән рәвешне табып, төркемчәсен билгеләгез. 
4. 5-7 нче җөмләләрдән тартым белән төрләнгән исемнәрне күрсәтегез.
5. Тексттан тәртип санын язып алыгыз. 
6. 2-4 нче җөмләләрдән авазлар саны белән хәрефләр саны туры килмәгән сүзләрне билгеләгез.
7. 12-14 нче җөмләләрдән төшем килешендәге исемне күрсәтегез.
8. 7-9 нчы җөмләләрдән тамыр+ясагыч кушымча+бәйләгеч кушымча+бәйләгеч кушымча схемасына  туры килгән сүзне табып языгыз.
II. Нәрсә ул алфавит? Татар теле алфавиты турында нәрсәләр беләсез?                                                                                                      (10 балл)
III.                                                                                                     (22 балл)
       Өйдә аны һәммәбез
       Яратабыз, сөябез:
       – Син бик кадерле безгә,
        Озак яшә, – диябез, – дип яза шагыйрә  Әминә Бикчәнтәева «Дәү әнием» шигырендә. Әлеге шигырь юлларын дәвам итеп, әбиегез турында җиде җөмләдән торган хикәя уйлап языгыз.
